
No dûbitae,

No pêu mancâve

Parenti o amixi

Per consolâve.72



E mi pe-o primmo,

Vostro cuxin,

M’aviei pe-a casa

Seja a mattin.
76








A UGO BASSI.

Salve Bassi! te saluo,

Ûgo salve! ben vegnûo;

Zena esûlta in questo giorno

Pe-o felice tò ritorno;

E quell’infinita ûdiensa,

Chi sfondava a Cattedrale

Per vegnî con impaziensa

A-o tò gran quareximale,

(Do quae sento ancon chi passa

O reciocco in gëxa e in ciassa)

A giöisce da-o piaxei

Da sentîte e vedde poei.



Tanti poeti han celebrôu

E tò lodi in vario stile;

Çento trombe t’han portôu,

Con raxon, da Battro a Tile,

E mi mûtto son restôu?



Ma suppliö a tanta mancansa,

Proffittiö da circostansa,

